
Aningaasanut Nunanullu Allanut Naalakkersuisoq            

 

Ulloq/Dato: 

 J.nr.: 

3. oktober 2007 

01.31.06/07-00273 

 

 

Aningaasaqarnermut Ataatsimiititaliap suliaq 01.31.06/07-00273 pillugu ulloq 3. 

oktober 2007-imi aalajangiinera pillugu Naalakkersuisut ilisimatitsineq. 

(Naalakkersuisut ulloq 29. august 2007-imi aalajangiinerat) 

 

 

Innarluutilinnut tunngasuni ilassutitut aningaasaliissuteqarnissamik qinnuteqaat 

 

 

Naalakkersuisut innersuussutigaat, 

- Kontomi pingaarnermi 30.13.41-mi - Innarluutillit angerlarsimaffiinut kontomi - 

aningaasaliissutit 4.300.000 kr.-nik annikillineqassasut 

- Kontomi pingaarnermi 30.01.03-mi - Innarluutilinnik suliaqarfimmi 

pikkorissarnerit ilinniaqqinnerillu kontoanni - aningaasaliissutit 1.000.000 kr.-nik 

annikillineqassasut, 

- Kontomi pingaarnermi 30.14.29-mi - Pitsaaliuinermik suliaqarnermut kontomi - 

aningaasaliissutit 100.000 kr.-nik annikillineqassasut. 

- Kontomi pingaarnermi 30.10.45-mi - Meeqqanut inuusuttunullu immikkut 

suliniutinut kontomi - aningaasaliissutit 0,2 mio. kr.-nik annikillineqassasut, 

- Kontomi pingaarnermi 30.13.03-mi - Kalaallit Nunaanni Danmarkimilu 

innarluutilinnik isumaginninnermut kiisalu misileraanermik kommuninut 

tunniussinermut kontomi - aningaasaliissutit 9.600.000-nik ilaneqassasut. 

 

Aningaasaqarnermut Ataatsimiititaliap oqaaseqaatai 

Paasissutissat amerlanerusut Naalakkersuisunit tiguneqarnissaat utaqqineqarmata suliamik 

matuminnga suliarinninnini Aningaasaqarnermut Ataatsimiititaliap ulloq 7. september 2007-

imi ataatsimiinnermi kinguartippaa. Paasissutissat kissaatigineqartut, ilanngussatut 

ilanngunneqartut, ataatsimiititaliamit ulloq 2. oktober 2007-imi tiguneqarput, tamannalu 

tunngavigalugu qinnuteqaat ataatsimiititaliamit akuersissutigineqarsinnaavoq. 

 

Immikkoortup misissoqqissaarneqarnerani kontomit pingaarnermit 30.01.03-mit, 

Isumaginninneq pillugu pikkorissartitsinernut ilinniartitseqqinnernullu tunngasumit, 

aningaasat amerlangaatsiartut nuunneqarsinnaanerat paasinarsisimasoq ataatsimiititaliap 

maluginiarpaa. 2008-mi aningaasanut inatsisissatut siunnersuummi kontomi pingaarnermi 

tassani aningaasanik taamatulli sipaaruteqartoqarsinnaanera Naalakkersuisoqarfimmit 

sukumiisumik nalilersorneqassasoq ataatsimiititaliamit naatsorsuutigineqarluinnarpoq. 

 

Taamatuttaaq tigusisussaqarnissaa siumoortumik aaqqissuunneqarsimatinnagu 

innarluutilinnut angerlarsimaffinnit kommunerisanut innarluutilinnik angerlartitsisoqarneq 

ajorneranik immikkoortumut Naalakkersuisup qulakkeerinninnera ataatsimiititaliap 

maluginiarpaa. Paasissutissaq taanna iluarisimaarlugu ataatsimiititaliap tusaatissatut tiguaa. 

Aningaasaqarnermut Ataatsimiititaliap aalajangiinera 

Naalakkersuisut inassuteqaataat Aningaasaqarnermut Ataatsimiititaliamit 

akuersissutigineqarput. 

 

 

Inussiarnersumik inuulluaqqusillunga 

 

 

Augusta Salling 

Aningaasaqarnermut Ataatsimiititaliap siulittaasua 

 

 

Nuutinneri: Inatsisartut Ilaqutariinnermut Ataatsimiititaliaat 


